[image: image1.png]d

- .

NATIONAL FERTILIZERS LIMITED




नेशनल फर्टिलाइजर्स लिमिटेड
{ कारपोरेट कार्यालय : नोएडा }

 कार्यालय के कामकाज में हिन्दी के प्रगामी प्रयोग को बढ़ावा देने 

के लिए नकद प्रोत्साहन योजना
(1) उद्देश्य : भारत सरकार की राजभाषा नीति के अनुसार नेशनल फर्टिलाइजर्स लिमिटेड के कर्मचारियों में राजभाषा हिन्दी के प्रति उत्साह पैदा करने तथा कार्यालय के कामकाज में हिंदी के प्रयोग को प्रोत्साहन देकर निर्धारित लक्ष्यों की प्राप्ति के उद्देश्य से नकद प्रोत्साहन योजना लागू की गई है । 

(2) योजना की अवधि :  योजना की अवधि प्रति वर्ष 01 अप्रैल से 31 मार्च तक होगी ।
(3)
योजना का क्षेत्र : इस योजना का क्षेत्र कारपोरेट कार्यालय, विपणन प्रभाग के अधीन सभी कार्यालय, सभी यूनिटो में कार्यरत अधिकारियों/कर्मचारियों (समूह  'घ' के कर्मचारी छोड़कर) तक सीमित रहेगा । कारपोरेट कार्यालय तथा नोएडा स्थित केन्द्रीय विपणन कार्यालय को एक यूनिट, तीन आंचलिक कार्यालयों को एक अलग यूनिट माना जाएगा । बठिण्डा, नंगल, पानीपत तथा विजयपुर यूनिट में भी यह योजना स्वतंत्र रूप में लागू होगी ।

(4)
पात्रता :

(क)
ऐसे अधिकारी / कर्मचारी  जिनसे कार्यालय के कामकाज मे मूल टिप्पण / आलेखन (फाईलो पर टिप्पणियॉ लिखना, पत्र इत्यादि लिखना, रजिस्टरो मे प्रवष्टियॉ आदि) की अपेक्षा की जाती है, इस योजना में भाग ले सकते हैं ।   

(ख)
हिन्दी पदों पर कार्यरत कर्मचारी (हिन्दी अधिकारी / हिन्दी सहायक इत्यादि)  इस योजना मे भाग लेने के पात्र नहीं होंगे ।  तथापि, अन्य कर्मचारी जो राजभाषा सम्बन्धी कार्य देखते है, यदि वे राजभाषा सम्बन्धी कार्य के अलावा कोई अन्य कार्य हिन्दी मे करते है तो उस कार्य के लिये वे इस योजना मे भाग ले सकते है । 

(5)
पुरस्कार : 

भाग लेने वाले कर्मचारी को प्रतिवर्ष उनके द्वारा किए गए काम के आधार पर निम्नलिखित नकद पुरस्कार दिए जाएंगे  :- 
·    प्रथम  पुरस्कार  (2 पुरस्कार)

2000/- रूपये प्रत्येक
·    द्वितीय पुरस्कार  (3 पुरस्कार)
      1500/- रूपये प्रत्येक
·    तृतीय  पुरस्कार (5 पुरस्कार)


1000/- रूपये प्रत्येक  

(6)
मूल्यांकन :

(क)
मूल्यांकन करने के लिए कुल 100 अंक रखे जाएंगे ।  इनमें से 70 अंक हिन्दी में किए गए काम की मात्रा के लिए रखे जाएंगे और 30 अंक विचारों की स्पष्टता / कार्य की विविधता के लिए होंगे  जिसका निर्णय मूल्यांकन समिति द्वारा किया जायेगा । 

(ख)
केवल वही अधिकारी / कर्मचारी पुरस्कार योजना में भाग लेने के पात्र होंगे जो कार्यालय का कामकाज करते हुये  वर्ष में कम से कम 10 हजार शब्द हिन्दी में लिखेंगे ।  इसमें मूल टिप्पण व प्रारूप के अलावा हिन्दी में किए गए अन्य कार्य जिनका सत्यापन किया जा सके, जैसे रजिस्टर में प्रविष्टियॉ, सूची तैयार करना, लेखा का काम आदि भी शामिल किए 
जाएंगे ।


(ग)
जो कर्मचारी हिन्दी में काम करते समय छपे हुये / पहले से ही तैयार फार्म / स्टैंडर्ड ड्राफ्ट आदि का प्रयोग करते हैं उन्हें छपे हुये शब्दों की कुल संख्या का 10  तथा स्टैडर्ड ड्राफ्ट / फार्मों को भरने के लिये हाथ से लिखे गये या टाईप किये गये  शब्दों का पूरा अर्थात 100  लाभ दिया जायेगा ।  अत: प्रतिभागी योजना-वर्ष के दौरान उनके द्वारा हिन्दी में किये गये काम की मात्रा की गणना तदानुसार करेंगे । 

(घ)
जिन प्रतियोगियों की मातृभाषा तमिल, तेलगु, कन्नड़, मलयालम, बंगाली, उडिया या असमिया हो उन्हें 20 प्रतिशत तक अतिरिक्त अंकों का लाभ दिया जाएगा ।  ऐसे कर्मचारी को दिए जाने वाले वास्तविक अंकों के लाभ का निर्धारण मूल्यांकन समिति द्वारा किया जाएगा ।  ऐसा करते समय समिति उन अधिकारियों/कर्मचारियों के काम के स्तर को भी ध्यान में रखेगी, जो अन्यथा उनके क्रम में ऊपर हैं ।
 (ड)
प्रतिभागी द्वारा प्रयुक्त हिन्दी शब्दों का संलग्न प्रपत्र में रिकार्ड रखा जाएगा तथा विभागाध्यक्ष / अनुभागाध्यक्ष द्वारा सत्यापित व प्रतिहस्ताक्षरित किया जाएगा ।  प्रत्येक प्रतिभागी अपने कामकाज के रिकार्ड को प्रतिहस्ताक्षरित करने वाले अधिकारी के माध्यम से वर्ष के अंत में मूल्यांकन समिति के समक्ष प्रस्तुत करेगा । 

(च)
योजना के अन्तर्गत कारपोरेट कार्यालय /केन्द्रीय विपणन कार्यालय तथा अन्य विपणन कार्यालयो के कर्मचारियो की प्रविष्टियो का मूल्यांकन  कारपोरेट कार्यालय में किया जायेगा जिसके लिये वे अपनी प्रविष्टियॉ कारपोरेट कार्यालय के हिन्दी अनुभाग को  भेजेंगे  । यूनिटो द्वारा प्रविष्टियों का मूल्यांकन / पुरस्कारों का निर्धारण अपने स्तर पर किया जायेगा  । 

(7)
मूल्यांकन समिति का गठन :
 
निर्धारित प्रपत्र में हिन्दी संबंधी किए गए कार्य का वर्ष में एक बार समेकन किया जाएगा तथा मूल्यांकन के लिए मूल्यांकन समिति के समक्ष प्रस्तुत किया 
जायेगा ।  समिति में निम्नलिखित सदस्य होंगे   :- 

· उप महा प्रबन्ध्क अथवा उच्च स्तर के अधिकारी 

· वित्त एवं लेखा विभाग का प्रतिनिधि
· हिन्दी अनुभाग का एक अधिकारी 

यूनिटो द्वारा उक्त समिति का गठन यूनिट प्रमुख के अनुमोदन से किया जायेगा । 

(8)
आशुलिपि /टाइपिंग के लिए प्रोत्साहन :
आशुलिपिक तथा टाइपिस्टो को अंग्रेजी के कार्य के अतिरिक्त हिन्दी की आशुलिपि/टाइपिंग का कार्य करने के लिए प्रतिदिन औसतन 5 टिप्पणियाँ / प्रारूप अथवा 100 टिप्पणियॉ / प्रारूप कथित माह में हिन्दी में टाइप करने पर प्रतिमाह क्रमश: 200/-रूपये एवं 150/-रूपये का मानदेय दिया जायेगा । यह मानदेय तिमाही आधार पर दिया जायेगा । 

(9)
सामान्य :
(क)
अधिकारी/कर्मचारी द्वारा जीते गए पुरस्कार का उसके सेवा-रिकार्ड में उचित उल्लेख किया जाएगा ।
(ख)
इस योजना के प्रयोजन के लिए वित्तीय वर्ष को पूर्ण वर्ष माना जाएगा ।  ये पुरस्कार सामान्यत: स्वतन्त्रता दिवस / गणतन्त्र दिवस / हिन्दी दिवस आदि के अवसर पर वितरित किए जाएंगे ।
(ग)
अगर उयाख्या के मामले में किसी प्रकार की कोई शंका हो तो मामला कारपोरेट प्रमुख (मानव संसाधन) को विचारार्थ प्रस्तुत किया जाएगा ।
(घ)
नकद प्रोत्साहन को किसी भी परिस्थिति में वेतन नहीं समझा जाएगा और उसे वेतन पर होने वाले किन्हीं भी परिणामी लाभों के लिए नहीं गिना जाएगा ।
(ड़)
कम्पनी बिना कोई कारण बताए, किसी भी समय इस योजना में संशोधन कर सकती है या  समस्त योजना या उसके किसी भी भाग को वापस ले सकती है ।  

-------

 प्रोफार्मा
हिंदी प्रोत्साहन योजना के अन्तर्गत रिकार्ड  रखने के लिए प्रोफार्मा
	दिनांक
	फाइलों/रजिस्टर आदि का संदर्भ जिसमें हिन्दी मे कार्य किया गया
	प्रयुक्त हिन्दी शब्दों की संख्या
	कार्य करने वाले कर्मचारी के हस्ताक्षर
	रिपोर्टिग / अगले उच्चाधिकारी के हस्ताक्षर (सप्ताह मे एक बार)

